
ein sonderliches Auge gehabt/ vnd Jhme neben gliicklichen winden/ auch zu
riickhaltung aller schlosen/ vngewitters vnd regen (derentwegen Sie Jhre Nymp-
ham Iridem, als deroselben beférderin/ in der gantzen Argonautischen Reise/ nit
von sich lassen/ auch Jtzo noch mit sich anhero nehmen wollen) alle schitze
der reichthumb (dartiber Sie Princessin ist/ Auch alle derselben aufitheilung Jhr
von den Poéten zugeschrieben werden) aufgethan/ vnd heuffig mitgetheilt: also
auch Jhme/ neben seinen zweyen getrewen Geferten/ anhero zu begleiten/ vnd
so wol in seinem triumphirenden Einzug/ als auflgestandener langwirigen Rei-
se/ sich mit Jhrer Prazsentz giinstig zu erzeigen. Allermassen/ wie auch vnser
vielgeliebter herr Vetter Neptunus, des Meers Konig (welcher/ als lang das
Schiff Argo auf seiner bodenlosen herrschaft geschwebet/ den grawsamen wel-
len/ die das Schiff iiberschwemmen/ vnd den widerwertigen winden/ welche
es zuriick oder anderswo hetten hintreiben kénnen/ gestewret) in dieser Trium-
phirenden Gesellschaft sich hat preesentiren vnd finden/ Auch dem erfahrnen
Glauco, dessen Rath dem lasoni bey gefehrlichen klippen vnd wirbeln ersprief3-
lich vnd wol zu statten kommen/ jhme gestracks nachzufolgen/ in befelch
geben wollen, Von den Fiirsten/ so lasoni auf der Reise aufgewartet / dieweil
die andern anheimb zu ziehen/ vnder wegens vrlaub erhalten/ haben wir
Sechs/ Als die Patrini vor die drei Maintenatores, mit anhero commandiren wol-
len/ Nemlich Meleagrum, Castorem, Oileum, Pollucem, Anceum, Admetum, Vnd
demnach des lasonis hohe Thaten/ vnd erhaltene Sieg/ 1ll¢.r vorlwrgchmdu
vnd volgenden Helden thaten vnd sieg so weit iibertreffen/ als sein verdientes
Lob vnd eroberter Schatz allen andern in der weiten welt vorgehet: Als haben
wir ein solches alhier etlicher massen durch die volgende stiick andeuten/ vnd
zu verstehen geben wollen. Vnd zwar wie Er erst wegen der Ertzfiifligen vnd
feweraulwerffenden Ochssen’/ im anfang seiner Ritterschaft/ in grosser ge-
fahr gestanden: Also haben jhme nicht weniger vnd anfenglich/ die dardurch
angedeutete wilde vnd vnbendige/ wie auch Eisenharte vnd gliietfewrige affec-
ten/ welche alles eintretten vnd verbrennen/ vnd derer tieffe ful-[13]stapffen
eben so schwerlich aufzufiillen/ als brunst zu dt‘mpffcn/ nemlich Ira, Vindicta,
Temeritas, Inconstantia, Incontinentia, vind Libido zusetzen wollen. Welche alle Er
doch/ durch Vnsern Rath vnd das vergiildte Joch der verniinftigen Moderation
bezehmet/ vnd durch stettige pflugarbeit vnder seinen gehorsam gebracht hat.
Ebener massen/ als Er die vergifftigen Schlangenzihne/ welcher theil Wir vor
diesem/ dem Kénige in Colchos, zu endung dieser Abenthewer/ gegeben haben
(als schedliche Lehren/ Gewonheiten vnd Exempel) von sich geworffen/ vnd
darauf allerhand vntugendliche lasterhaftige Leiber/ wie zu geschehen pfleget/
aufgewachsen/ auch lasonem mit einem newen J['lgrlﬂ vberfallen wollen/ hat
er solche abermal auf Vnser miteinrathen/ durch ein eintzigen steinwurff/ die
rechte Weise GROSMVTIGKEIT nemlich/ dermassen bethéret/ dafl Sie selbst
in einander gerathen/ also leicht von Jhme gefangen/ vnd wie man sihet/ haben
angefesselt werden konnen. Vnd ob wol bey dem grossen/ vnd die vntugend
in gemein repreesentirenden gifftigen Drachen (welcher den pafl zum hohen
schatz des giildenen Fliisses verwahret) die grésseste gefahr zu besorgen gewe-
sen: So hat doch der nimmer genug gelobte RITTER/ solchen durch seine




